
ΟΛΓΑΣ ΙΣΑΠΟΣΤΟΛΟΥ
ΑΚΟΛΟΥΘΙΑ


ΕΣΠΕΡΙΝΟΣ
 
Μετά τον Προοιμιακόν, το· Μακάριος ανήρ. Εις δε το· Κύριε εκέκραξα, ιστώμεν στίχους στ , και ψάλλομεν Στιχηρά Προσόμοια της Αγίας. 

Ήχος δ . Έδωκας σημείωσιν.
Ελθούσα εις Βυζάντιον, η της Ρωσσίας βασίλισσα, Όλγα ισαπόστολε, Χριστός ο Φιλάνθρωπος, αγνή σε αγρεύει, πίστεως δικτύοις, και τω Βαπτίσματι Αυτού, της αθεΐας την πλάνην εδίωξας, διο Χριστόν γνωρίσασα, ευφραινόμενοι εκραύγαζες· Ιησού παντοδύναμε, ο Σωτήρ των ψυχών ημών. 
 
[image: http://4.bp.blogspot.com/-dVAqqTA2h4A/UdKU56mdPNI/AAAAAAAANMM/mY7i2gWZnys/s320/11.+%CE%9F%CE%9B%CE%93%CE%91+%CE%99%CE%A3%CE%91%CE%A0%CE%9F%CE%A3%CE%A4%CE%9F%CE%9B%CE%9F%CE%A3+(6).jpg]Έδωκας υπόδειγμα, επιστροφής υπηκόων Σου, της Ρωσσίας Απόστολε, και στύλους την σύνεσιν, και λαμπράν σοφίαν, και Ορθοδοξίαν, κηρύττεις πίστιν αληθή, και τω λαώ Σου εφωταγώγησας, διο σοι τα ουράνια, και ουρανόν εχαρίσατο, Ιησούς ο Φιλάνθρωπος, και Σωτήρ των ψυχών ημών.
 
Ότε καθυπέταξας, την αλουργίδα αείμνηστε, Χριστώ τω Κυρίω Σου, Θεόν Ον εγνώρισας, απάση Ρωσσία, τούτον κηρύττεις, Παμβασιλέα και Θεόν, και Ισαπόστολος εχρημάτισας, διο ως Παντοδύναμος, σην βασιλείαν κατηύθυνεν, Ιησούς ο Φιλάνθρωπος, και Σωτήρ των ψυχών ημών,
 
Έδειξας Φιλάνθρωπε, την ευδοκίαν Σου πάντοτε, ως γαρ πάλαι ανήγειρας, τρανώς Ισαπόστολον, τον Ελένης γόνον, ούτω νυν τοις Ρώσσοις, αναδεικνύεις θαυμαστώς, την μακαρίαν Όλγαν μακρόθυμε, δι’ ης εις την επίγνωσιν, της αληθείας επέστρεψαν, και λατρεύουσιν έκτοτε, την Τριάδα την άκτιστον.
 
Σκεύος ιερώτατον, και καθαρόν εξελέξατο, ο Δεσπότης της κτίσεως, σε την υπερθαύμαστον, όπως σαγηνεύση, και καθοδηγήση, εις την θρησκείαν του φωτός, την Ρώσσων χώραν την πανευδαίμονα, διο σε μακαρίζομεν, περιχαρώς ανακράζοντες· υπέρ πάντων ικέτευε, των τιμώντων σε πάνσεμνε.
 
Πόθω και αγάπη τε, τη του Χριστού παναοίδιμε,, ελκυσθείσα πανεύφημε, εγκαίρως εννόησας, άπασαν την πλάνην, των ειδώλων Όλγα, διο απήλθες εν σπουδή, εις Νέαν Ρώμην αειμακάριστε, εκεί δε του Βαπτίσματος, αξιωθείσα επέστρεψας, εις Ρωσσίαν κηρύττουσα, τον Χριστόν ως Σωτήρά σου.
 
Δόξα. Ήχος δ .
Την πανοπλίαν του φωτός δεχθείσα, τον του σκότους άρχοντα, κατετροπώσω θεόφρον, Χριστώ πεθαρχήσασα, όθεν σοι των Ουρανών Βασιλεία ηυτρέπισται, μετ’ Αγγέλων αγάλλεσαι, η δε Χριστού Εκκλησία, επινικείους ωδάς σοι άδει, και την αγίαν μνήμην σου, μεγαλοφώνως μέλπει, αλλά Όλγα Ισαπόστολε, μη παύση Χριστόν δυσωπούσα, ελεηθήναι τας ψυχάς ημών.
 
Δόξα. Θεοτοκίον
Ο δια σε Θεοπάτωρ προφήτης Δαυΐδ, μελωδικώς περί σου προανεφώνησε, τω μεγαλείά σοι ποιήσαντι. Παρέστη η Βασίλισσα εκ δεξιών σου. Σε γαρ μητέρα πρόξενον ζωής ανέδειξεν, ο απάτωρ εκ σου ενανθρωπήσαι ευδοκήσας Θεός, ίνα την εαυτού αναπλάση εικόνα, φθαρείσαν τοις πάθεσι, και το πλανηθέν ορειάλωτον ευρών, πρόβατον τοις ώμοις αναλαβών, τω Πατρί προσαγάγη, και τω ιδίω θελήματι, ταις ουρανίαις συνάψη Δυνάμεσι, και σώση Θεοτόκε τον κόσμον, Χριστός ο έχων, το μέγα και πλούσιον έλεος. 
 
Είσοδος, Φως ιλαρόν, το Προκείμενον της ημέρας και τα Αναγνώσματα.

Βασιλειών Α  τὸ Ανάγνωσμα. (Κεφ. ΙΣΤ  1-14)
Είπεν ο Κύριος προς Σαμουήλ· Έως πότε συ πενθείς επί Σαούλ; Και εγώ εξουδένωκα αυτόν, μη βασιλεύειν επί Ισραήλ. Πλήσον το κέρας σου ελαίου, και δεύρο αποστείλω σε προς Ιεσσαί έως Βηθλεέμ, ότι εώρακα εν τοις υιοίς αυτού εμοί βασιλέα. Και ήλθε Σαμουήλ εις Βηθλεέμ. Και ηγίασε τον Ιεσσαί και τους υιούς αυτού, και εκάλεσεν αυτούς εις την θυσίαν. Και εγεννήθη εν τω εισιέναι αυτούς, και είδε τον Ελιάβ, και είπεν· Αλλά και ενώπιον Κυρίου, χριστός Αυτού. Και είπε Κύριος προς Σαμουήλ· Μη επιβλέψης επί το πρόσωπον αυτού, μηδέ εις την έξιν μεγέθους αυτού, ότι εξουδένωκα αυτόν. Ότι ουχ ως εμβλέψεται άνθρωπος, όψεται ο Θεός. Ότι άνθρωπος όψεται εις πρόσωπον, Θεός δε όψεται εις καρδίαν. Και παρήγαγεν Ιεσσαί τους επτά υιούς αυτού ενώπιον Σαμουήλ. Και είπε Σαμουήλ προς Ιεσσαί· Ουκ εξελέξατο Κύριος εν τούτοις. Και είπε Σαμουήλ προς Ιεσσαί· Εκλελοίπασι τα παιδάρια; Και είπεν· Έτι ο μικρός, ιδού ποιμαίνει εν τω ποιμνίω. Και είπε Σαμουήλ προς Ιεσσαί· Απόστειλον και λάβε αυτόν, ότι ου μη κατακλιθώμεν έως του ελθείν αυτόν ενταύθα. Και απέστειλε και εισήγαγε αυτόν. Και ούτος πυρράκης μετά κάλλους οφθαλμών, και αγαθός οράσει Κυρίω. Και είπε Κύριος προς Σαμουήλ· Ανάστα χρίσον τον Δαβίδ, ότι ούτός εστιν αγαθός. Και έλαβε Σαμουήλ το κέρας του ελαίου, και έχρισεν αυτόν εν μέσω των αδελφών αυτού. Και εφήλατο πνεύμα Κυρίου επί Δαβίδ, από της ημέρας εκείνης και επάνω.
 
Παροιμιών το Ανάγνωσμα (ΙΔ )
Σοφαί γυναίκες ωκοδόμησαν οίκους· η δε άφρων κατέστρεψε ταις χερσίν αυτής. Ο πορευόμενος ορθώς, φοβείται τον Κύριον· ο δε σκολιάζων ταις οδοίς αυτού, ατιμασθήσεται. Εκ στόματος αφρόνων βακτηρία ύβρεως· χείλη δε σφων φυλάξει αυτούς. Οικίαι ασεβών αφανισθήσονται· σκηναί δε κατορθούντων στήσονται. Οξύθυμος πράσσει μετά αβουλίας· ανήρ δε φρόνιμος πολλά υποφέρει. Φίλοι μισήσουσι φίλους πτωχούς· φίλοι δε πλουσίων πολλοί. Ο ατιμάζων πένητα, αμαρτάνει· ελεών δε πτωχούς, μακάριος έσται. Εν πολλώ έθνει δόξα βασιλέως· εν δε εκλείψει λαού συντριβή δυνάστου. Πραΰθυμος ανήρ καρδίας ιατρός· σης δε οστέων καρδία αισθητική. Ο συκοφαντών πένητα, παροξύνει τον ποιήσαντα αυτόν· ο δε τιμών αυτόν, ελεεί πτωχόν. Δικαιοσύνη υψοί έθνος· ελασσονούσι δε φυλάς αμαρτίαις. Δεκτός βασιλεί υπηρέτης νοήμων, τη δε αυτού ευστροφία αφαιρείται ατιμίαν.
 
Παροιμιών το Ανάγνωσμα. (Κεφ, λα', λα . 10. -20, 25)
Γυναίκα ανδρείαν τις ευρήσει; τιμιωτέρα δε εστι λίθων πολυτελών η τοιαύτη. Μηρυομένη έρια και λίνον, εποίησεν εύχρηστον ταις χερσίν αυτής. Εγένετο ωσεί ναυς εμπορευομένη μακρόθεν, συνάγει δε αύτη τον βίον. Και ανίσταται εκ νυκτών, και έδωκε βρώματα τω οίκω, και έργα ταις θεραπαίναις. Θεωρήσασα γεώργιον επρίατο, από δε καρπών χειρών αυτής,  κατεφύτευσε κτήμα. Αναζωσαμένη ισχυρώς την οσφύν αυτής, ήρεισε τους βραχίονας αυτής εις έργον. Εγεύσατο ότι καλόν εστι το εργάζεσθαι, και ουκ αποσβέννυται όλην την νύκτα ο λύχνος αυτής. Τας χείρας αυτής εκτείνει επί τα συμφέροντα, τους δε πήχεις αυτής ερείδει εις άτρακτον. Χείρας δε αυτής διήνοιξε πένητι, καρπόν δε εξέτεινε πτωχώ. Ισχύν και ευπρέπειαν ενεδύσατο,  και  ευφράνθη  εν ημέραις εσχάταις.
 
Λιτή. Ήχος α .
Προσαγαγούσα ώσπερ προίκα πολύτιμον, τω Νυμφίω σου Χριστώ, χώραν την ατέρμονα, μόνη ευλογημένη εν γυναιξί των Ρώσσων ώφθης. Καταλιπούσα γαρ το σκότος και το φως αγαπήσασα, το τε έθνος σου έσωσας, και θρίαμβον της αληθούς θρησκείας μέγαν παρεσκεύασας. Διο σαις λιταίς Όλγα αοίδιμε, σώζε ημάς εκ λοιμού και λιμού, και του επαράτου αιφνιδίου θανάτου.
 
Ο αυτός.
Σήμερον, ως αληθώς το προφητικόν πεπλήρωται λόγιον, ιδού γαρ ο των απάντων Άναξ, εκ του εκλεκτού λαού Αυτού, ύψωσεν εμφανώς, ως σελήνην σωτηρίας, την μακαρίαν άνασσαν Όλγαν, ης ταις πρεσβείαις, πάντας ημάς, εξ οργής δικαίους Σου Δέσποτα, διαφύλαττε τους υμνούντας αυτής την ένδοξον κοίμησιν.
 
Ήχος δ .
Πρώτος μεν μέδων ευσεβής, ο μακάριος εν βασιλεύσιν ώφθη Κωνσταντίνος. Πρώτη δε συ, εκ της των ευσεβών Ρώσσων χώρας, εν τη των Αγίων χορεία χοροστατείς, μη ουν ελλείπης το Νυμφίον σου Χριστόν, μήτερ Όλγα, δυσωπούσα υπέρ ειρήνης του κόσμου και σωτηρίας των ψυχών ημών.
 
Ο αυτός.
Η λαμπρά και θεία όντως πολιτεία σου, ου μόνον βροτούς, αλλά και Ασωμάτους Όλγα κατέπληξεν. Οι μεν γαρ καθορώντες τον Δεσπότην, την καθαράν σου ψυχήν, ταις τάξεσιν αυτών συναριθμούντα, θαυμασίως ηγάλλοντο. Οι δε πιστοί, των υπέρ της αληθείας ατρύτων κόπων σου σήμερον μνημονεύοντες, σε ικετεύομεν ένδοξε, πρέσβευε απαύστως, υπέρ των ψυχών ημών.
 


Ήχος πλ. α .
Κροτήσωμεν φιλέορτοι τας χείρας, τιμήσωμεν συμφώνως και υμνήσωμεν εν άσμασι, την ετήσιον πανήγυριν της πανυπερσεβάστου μητρός. Βασιλείς και άρχοντες θαυμαζέτωσαν, και την βασιλίδα ευφημείσθωσαν εν ύμνοις, Βασιλέα κηρύξασαν τοις εν σκότει, καθημένοις πριν, τον Χριστόν τον δι’ ημάς ενανθρωπήσαντα.
 Ποιμένες και διδάσκαλοι, την του καλού Ποιμένος χαριτώνυμον νύμφην, εν τυμπάνοις αλαλάξωμεν. Των θαυμάτων την πηγήν, της ευσεβείας τον στύλον, την προστασία των αιχμαλώτων, την θεραπείαν των ασθενών, τον της Ρωσσίας πυρίμορφον ήλιον, της Εκκλησίας το σεμνόν κόσμημα, την παραμυθία των αμαρτανόντων, την υπέρ πάντων των Ορθοδόξων πρεσβεύουσα, αοίδιμον Όλγαν εγκωμιάζοντες, ούτω βοήσωμεν· Αυγούστα πανένδοξε, σαις λιταίς διαφύλαττε ημάς, εκ κινδύνων και θλίψεων, τους πόθω σε μήτερ πανηγυρίζοντας.

Ήχος πλ. β .
Ο των βασιλευόντων Βασιλεύς, και ανάκτων Παντάναξ, καθάπερ πάλαι εζώγρησε Ελένης τον γόνον, το φως δια τούτου δωρησάμενος τω κόσμω, ούτω και νυν την αοίδιμον άνασσαν, εν τοις Ρώσσοις εγείρει. Ταύτης ουν και ημείς σήμερον την μνήμην εορτάζοντες, και τας πολυτίμους αυτής ικεσίας εκζητούντες, εν πίστει βοήσωμεν προς αυτήν ω φιλέορτοι· πρέσβευε τω Κυρίω, πανεύφημε Όλγα, υπέρ των ψυχών ημών.
 
Ήχος πλ. δ .
Εορτή πανσεβάσμιος, τη Εκκλησία του Χριστού επέλαμψεν σήμερον, η μνήμη της Ισαποστόλου και μητρός ημών Όλγας. Διο μυστικώς ευφραινόμενοι, εν αγαλλιάσει βοήσωμεν· Δόξα Σοι Χριστέ, τω το φως ημίν δείξαντι. Πάντας γαρ θέλεις σωθήναι, και εις τελείαν επίγνωσιν, αληθείας ελθείν. Τούτο γαρ τρανώς, και εν Ρώσσοις κατέδειξας, εγείρας εν αυτοίς την αοίδιμον άνασσαν, δι’ ης της πλάνης ρυσθέντες, αίνον προσάγουσι, τη ευδοκία Σου Κύριε.
 
Δόξα. Ο αυτός.
Ότε πανεύφημε άνασσα, τον αγγελικόν εν ειρήνη παρέδιδες πνεύμά σου, τότε εν Ρωσσία κατέλιπες αντάξιον έκγονον. Τον μεν γαρ παρελάμβανεν ο των ανάκτων Παντάναξ, ο δε παρεσκευάζετο προς συμπλήρωσιν του έργου σου· εκείνο κατετάσσετο εν τη χορεία των δικαίων, ούτος εκκλησίας του Σωτήρος ωκοδόμει. Εκείνο απελάμβανε τον στέφανον της δόξης, και ούτος την σημαίαν του Ευαγγελίου ανεπετάννυε. Μεγάλη Όλγα η δόξα σου! Θαυμαστή η του εγγόνου σου, μεθ’ ου ικετεύσατε υπέρ των ψυχών ημών.
 
Και νυν. Θεοτοκίον.
Ον ουρανός ουκ εχώρησε, Παρθένε Θεοτόκε, εν γαστρί σου αστενοχωρήτως εχωρήθη, και έμεινας αγνή, αρρήτω λόγω, μηδέν της παρθενίας λυμανθείσης. Συ γαρ μόνη γέγονας εν γυναιξί, και Μήτηρ και Παρθένος, και συ μόνη Πάναγνε, εγαλούχησας Υιόν ζωοδότην, και αγκάλαις σου εβάστασας, το ανύστακτον όμμα, αλλ' ου διέλιπε του κόλπου του Πατρικού, ως προϋπήρχε προ των αιώνων, αλλ' άνω όλως, Θεός μετά Αγγέλων, και κάτω όλως, εκ σου μετά ανθρώπων, και πανταχού ανερμηνεύτως. Αυτόν ικέτευε, Δέσποινα Παναγία, του σωθήναι τους ορθοδόξως, ομολογούντάς σε Θεοτόκον αγνήν.
 
Εις τον Στίχον. Ήχος πλ. α . Χαίροις ασκητικών.
Χαίροις, ανασσών η καλλονή, και της Ρωσσίας ευωδέστατον βλάστημα, υπόδειγμα σωτηρίας, δι’ ης πας ο λαός, πλάνης του βελίαρ ηλευθέρωται, συ γαρ εφάνης, ακηλίδωτον έσοπτρον, εισδεχομένη, αστραπάς ακτινοβόλους τε, τας του Πνεύματος, του Αγίου πανένδοξε, εύρες θεομακάριστε, ουράνιον άνοδον, την οδηγούσαν τω θρόνω, Χριστού του Θεού ημών, Αυτόν εκδυσώπει, ταις ψυχαίς ημών δοθήναι, το μέγα έλεος.
 
Στ.: Υπομένων, υπέμεινα τον Κύριον, και προσέσχες μου και εισήκουσε της φωνής της δεήσεώς μου.

Χαίροις, των ανασσών αρχηγός, γεγενημένη και αήττητος πρόμαχος, συ ώφθης τω εν σω έθνει, προς ουρανόν από γης, των Θεού ερώντων οδηγήτρια, Σταυρού βακτηρία, κατ’ εχθρών εθριάμβευσας, τον νοητόν δε, Αμαλήκ κατεπάτησας, πειθαρχήσασα, ταις Χριστού διατάξεσι, όθεν καταλιπούσα, ειδώλων σεβάσματα, τερπνότητα κόσμου, της Βασιλείας ηξίωσαι Χριστού, Ον δυσώπει, ταις ψυχαίς ημών δοθήναι, το μέγα έλεος.
 
Στ.: Και έστησεν επί πέτραν τους πόδας μου, και κατεύθυνε τα διαβήματά μου.

Ώφθης, του Βασιλέως Χριστού, Απόστολος ως σεμνή και ακήρατος, αγνεία πεποικιλμένη, και αρετών καλλοναίς, ωραϊζομένη θείω Πνεύματι, αμνάς η αμίαντος, του καλού Αρχιποίμενος, ταις αρεταίς δε, την ψυχήν κατελάμπρυνας, και χαμαίζηλον, κατεπάτησας φρόνημα, όθεν παρισταμένη σε, Χριστώ τω Δεσπότη σου, υπέρ ημών εκδυσώπει, των εκτελούντων την μνήμην σου, συν σοι παραστήναι, και τω κόσμω δωρηθήναι το μέγα έλεος.
 
Δόξα. Ήχος δ .
Κήρυξ του Σωτήρος, και ισαπόστολε Όλγα θεόφρον πανένδοξε, Ρωσσίας βλάστημα, η της πλάνης την ισχύν εξαφανίσασα, πρέσβευε εκτενώς, ρυσθήναι ημάς εκ κινδύνων, και σωθήναι τας ψυχάς ημών.
 
Και νυν. Θεοτοκίον
Νεύσον παρακλήσει σων οικετών Πανάμωμε, παύουσα δεινών ημών επαναστάσεις, πάσης θλίψεως ημάς απαλλάττουσα· σε γαρ μόνην ασφαλή, και βεβαίαν άγκυραν έχομεν, και την σην προστασίαν κεκτήμεθα. Μη αισχυνθώμεν Δέσποινα, σε προσκαλούμενοι, σπεύσον εις ικεσίαν, των σοι πιστώς βοώντων· Χαίρε Δέσποινα, η πάντων βοήθεια, χαρά και σκέπη, και σωτηρία των ψυχών ημών. 
 
Νυν απολύεις. Τρισάγιον.
 




Απολυτίκιον. Ήχος γ'. Θείας πίστεως.
Θείας πίστεως, αρχή αγία, αναδέδειξαι, εν τη Ρωσία, προσελθούσα του Σωτήρος τη χάριτι, και εν αυτή τον λαόν σου προσήγαγες, ως αληθής βασιλίς και θεόληπτος,
Όλγα ένδοξε, Χριστόν τον Θεόν ικέτευε, δωρήσασθαι ημίν το μέγα έλεος.

Δόξα... Και νυν... 
Θεοτοκίον
Σε την μεσιτεύσασαν την σωτηρίαν του γένους ημών, ανυμνούμεν Θεοτόκε Παρθένε· εν τη σαρκί γαρ τη εκ σου προσληφθείση, ο Υιός σου και Θεός ημών το δια Σταυρού καταδεξάμενος πάθος, ελυτρώσατο ημάς, εκ φθοράς ως φιλάνθρωπος.
 
Απόλυσις.



ΟΡΘΡΟΣ
 
Μετά την α  στιχολογίαν, κάθισμα.
 Ήχος γ . Την ωραιότητα.
Σοφίας έρωτι, τον νουν πτερώσασα, ειδώλων έλιπες, ψευδή σεβάσματα, και ενδιαίτημα τερπνόν εγένου φιλοσοφίας, συ γαρ δια πίστεως, και ηθών τελειότητος, Απόστολος λαού σου, Όλγα εχρημάτισας, διο πρέσβευε υπέρ των βοώντων· Χαίροις ανασσών το κλέος.

Δόξα.
Την υπερένδοξον, άνασσαν άπαντες, Όλγαν εν άσμασιν, ανευφημήσωμεν, και μετά δέους προς αυτήν, προστρέξωμεν εκβοώντες· χαίρε η υπέρμαχος, των πιστών και το στήριγμα, χαίρε Ορθοδόξων τε, κλέος όντως και σέμνωμα, χαίρε χαριτώνυμε μήτερ, χαίρε χαρμονή της Ρωσσίας.

Και νυν. 
Θεοτοκίον.
Τον υπερούσιον, Λόγον εν μήτρα Σου, αγνή εχώρησας, δι’ αγαθότητα, σάρκα λαβόντα εκ των Σων, αιμάτων ανερμηνεύτως, όθεν ως αιτίαν Σε, της ημών αναπλάσεως, και κρηπίδα έχοντες, σωτηρίαν ασάλευτον, υμνούμέν Σε θερμώς και βοώμεν· Χαίρε η Κεχαριτωμένη.
 
Μετά την β  στιχολογίαν, κάθισμα. 
Ήχος α . Τον τάφον Σου Σωτήρ.
Ως Απόστολον Χριστού, και ανασσών το κλέος, τιμώμέν σε πιστώς, παναοίδιμε Όλγα, τον εχθρόν συ ενίκησας, και την πλάνην κατήσχυνας, όθεν σήμερον, την αγίαν σου μνήμην, εορτάζοντες, υπέρ ημών σε πρεσβεύειν, αιτούμεν προς Κύριον.

Δόξα.
Επέστη το σεπτόν, της μητρός ημών Όλγας, μνημόσυνον πιστοί, απαστράπτον ως άλλος, τοις πέρασιν ήλιος, φωτεινός και λαμπρότατος, όθεν σήμερον, δόξαν προσοίσωμεν πάντες, τω δοξάζοντι, επί της γης τους Αγίους, Χριστώ τω Θεώ ημών.

Και νυν. 
Θεοτοκίον.
Ελπίς Χριστιανών, Παναγία Παρθένε, Ον έτεκες Θεόν, υπέρ νουν τε και λόγον, απαύστως ικέτευε, μετά της Αποστόλου, δούναι άφεσιν, αμαρτιών ημίν πάσι, και διόρθωσιν, βίου τοις πίστει και πόθω, αεί Σε δοξάζουσι.
 
Μετά τον πολυέλεον, κάθισμα. 
Ήχος δ . Επεφάνης σήμερον.
Την φαιδράν πανήγυριν, της Αποστόλου, οι πιστοί τελέσωμεν, καθικετεύοντες αυτήν, όπως μη παύση πρεσβεύουσα, ίνα τύχωμεν ελέους, εν τη ημέρα της κρίσεως.

Δόξα. Και νυν. Θεοτοκίον.
Προστασία άμαχε, τη Ση Παρθένε, και θερμή αντίληψις, των πεποιθότων επί Σε, μη διαλίπης πρεσβεύουσα, προς τον Υιόν Σου, σωθήναι τους δούλους Σου.
 
Οι Αναβαθμοί, το α’ αντίφωνον του δ  ἤχου.
Προκείμενον: Ύψωσα εκλεκτόν εκ του λαού μου, εύρον Δαβίδ τον δούλόν μου, εν ελαίω αγίω μου έχρισα αυτόν.
Στ.: Δια του έχρισέ σε ο Θεός, ο Θεός σου, έλαιον αγαλλιάσεως παρά τους μετόχους σου.

Ευαγγέλιον, Λουκά. Κεφ. ΙΑ  29-33. Ζήτει τη Δευτέρα της Ζ  ἑβδομάδος Λουκά.
Ο Ν  ψαλμός.
Δόξα: Ταις της Θεοστέπτου...
Και νυν: Ταις της Θεοτόκου...

Ιδιόμελον. Ήχος πλ. β . 
Στ.: Ελεήμον, ελέησόν με ο Θεός...
Βασιλική πανήγυρις, τη Εκκλησία του Χριστού επέλαμψε σήμερον, η ένδοξος μνήμη, Όλγας της βασιλίδος. Δεύτε ουν χαριστήριον ωδήν ταύτην προσείσωμεν, και ευλαβώς προς αυτήν βοήσωμεν, λέγοντες· Μη ελλίπης πρεσβεύειν θεόστεπτε άνασσα, όπως εύρωμεν ιλασμόν των ημετέρων ανομημάτων, εν τη ημέρα της κρίσεως.
 
Είτα οι Κανόνες· της Θεοτόκου και της Αγίας.
Ωδή α . Ήχος δ . Ανοίξω το στόμα μου.
Παθών μου την ζόφωσιν, λύσον ταις σαις παρακλήσεσι, και φως μοι πρυτάνευσον, τη διανοία σοφή, ίνα μέλψω σου, την μνήμην την αγίαν, Όλγα αοίδιμε, και Ισαπόστολε.

Οδόν την ψυχόλεθρον, της ασεβείας κατέκλυσας, δογμάτων τοις ρεύμασι, ω Ισαπόστολε, και ανέδραμες, προς γην της αφθαρσίας, ωδήν επινίκιον, τω Κτίστη άδουσα.

Υμνούντων την μνήμην σου, την φωτοφόρον και πάνδημον, παθών ημάς κάθαρον, ταις ικεσίαις σου, και αξίωσον, Αγία Όλγα βαδίζειν, οδόν την εισάγουσαν, εις
μακαριότητα.

Θεοτοκίον.
Το θείον παλάτιον, του Βασιλέως τιμήσωμεν, εν ω κατεσκήνωσε, καθώς ηθέλησε, την απείρανδρον, και μόνην Θεοτόκον, δι’ ης εθεώθημεν, υμνολογήσωμεν.
 
Ωδή γ . Τους Σους υμνολόγους.
Στόματι και γλώσση και καρδία, σοφίαν και δύναμιν Θεού, και λόγον ενυπόστατον, συ τον Χριστόν εκήρυξας, και σον λαόν εφώτισας, Αγία Όλγα Ισαπόστολε.

Νικήσασα σθένει του Δεσπότου, νηπίων τοξεύματα σοφή, τα κατά σου απέδειξας, του πονηρού τεχνάσματα, ου και ημάς αξίωσον, αποφυγείν μηχανήματα.

Την ένδοξον Όλγαν Θεού Λόγε, φωστήρα ανέδειξας ζωής, τον ζόφον απελαύνουσα, της αθεΐας Δέσποτα, και καθαιρέτιδα έδειξας, ειδώλων πλάνης Φιλάνθρωπε.

Θεοτοκίον.
Ανάρχου Γεννήτορος ο Λόγος, ο πάσης ανωτέρας αρχής, αρχήν νυν σωματούμενος, εκ Σου αγνή εδέξατο, και υπό χρόνον γέγονεν, ο χρόνων πάντων υπέρτερος.
 
Κάθισμα. Ήχος δ . Ταχύ προκατάλαβε.
Ως πύργον απόρθητον της Εκκλησίας Χριστού, και στύλον ακλόνητον της ευσεβείας τρανώς, τιμώμέν σε πάνσεμνε, λύσασα γαρ την πλάνην, των ειδώλων Αυγούστα, δεύτερος Κωνσταντίνος, εν Ρωσσία εδείχθης, Χριστόν εν παρρησία πολλή, Όλγα κηρύξασα.

Δόξα. Και νυν. Θεοτοκίον.
Παρθένε πανάμωμε μη διαλείπης αγνή, πρεσβεύειν εκάστοτε υπέρ ημών των πιστώς, αεί ευφημούντων Σε, άλλην γαρ προστασίαν, ου κεκτήμεθα Μήτερ, πάναγνε του Σωτήρος, εκτός Σου Παναγία, η των απηλπισμένων ελπίς, και καταφύγιον.
 
Ωδή δ . Ο καθήμενος εν δόξη.
Επιγείου βασιλείας και σαρκός κατεπάτησας, του Χριστού Βασιλείαν, έσχες ενοικούσαν σοι πάνσεμνε, προς ην εκ γης μεταστάσα κατεσκήνωσας, Βασιλείαν, της
εν ουρανώ απολαύουσα.

Αληθή σου διδασκαλία, των ειδώλων το φρύαγμα, και η λατρεία, εν τω λαώ σου κατήργηται, Ισαπόστολε Όλγα παναοίδιμε, διο ευφημούμέν σε, χαρμονικοίς μελωδήμασιν.


Βυζαντίου σε σαγήνη, της προνοίας της χάριτος, σαγηνεύει Όλγα, και την αγνωσίαν εδίωξας, τα των ειδώλων τεμένη κατηδάφισας, και ναούς Θεού, τους γηγενείς
απετέλεσας.

Θεοτοκίον.
Ρυομένη Σου την ποίμνην, Θεοτόκε επίφανον, καταδυναστείας, πάσης και δεινής επιθέσεως, των μηδαμώς κηρυττόντων την αλήθειαν, και τον κλήρόν Σου, δίδου νικών τον Ορθόδοξον.
 
Ωδή ε . Εξέστη τα σύμπαντα.
Οδύνης με λύτρωσαι, αμαρτιών και θλίψεων, παύσον της καρδίας μου τον πόνον, και των πταισμάτων, την λύσιν βράβευσον, τον αγαθοδότην και Θεόν, έχων υπακούοντα, των σεπτών σου δεήσεων.

Πλουσίας εκκέχυται, υπό του Αγίου Πνεύματος, χάρις σου τοις χείλεσι παμμάκαρ, Απόστολόν σε αναδείξασα και προασπιστήν, λαόν σου κατεφώτισας, και Βυζάντιον
ηύφρανε.

Την χάριν του Πνεύματος, δεξαμένη πανένδοξε, θείον ενδιαίτημα εδείχθης, τους δεδεμένους κακοπιστίας δεσμώ, έλυσας, όθεν και ημών, μέμνησο προς Κύριον, των πιστώς ανυμνούντων σε.

Θεοτοκίον.
Στενούμενος θλίψεσι, και πάθεσι χωννύμενος, Σε των ουρανών την πλατυτέραν, καθικετεύω Μήτηρ του ζώντος Θεού, αδούλωτον ποίησον καμέ, και κινδύνων τε, ταις πρεσβείαις Σου λύτρωσαι.
 
Ωδή στ . Την θείαν ταύτην.
Ως τον Αποστόλων ομόζηλος, Ισαπόστολε Όλγα εκήρυξας, Χριστού το όνομα, θεόφρον αξιοθαύμαστε, διο στεφάνω δόξης, σε Χριστός εστεφάνωσε.

Λαμπάς εδείχθης πολύφωτος, ανδρείως κηρύττουσα πάνσεμνε, Χριστού το όνομα, Όλγα Ισαπόστολε, αποδιώκουσα νύκτα, πλάνης πολύθεον.

Αγαλλιάται τη δόξη σου, χορός των Αποστόλων πανύμνητε, η δε του Βύζαντος, τω Χριστώ οδηγήσασα, σε γεραίρει, ύμνοις και άσμασιν.

Θεοτοκίον.
Ναός της δόξης γεγένησαι, και πύλη του φωτός εχρημάτισας, όρος πολύφωτον, ου ταις ακτίσι πανύμνητε, νοός μου την ομίχλην, λύσον και σώσόν με
 

Κοντάκιον. Ήχος δ . Επεφάνης σήμερον.
Ώφθης μέγας ήλιος, εν τη ση χώρα, διδαγμάτων λάμψεσι, και έργων φωτεινών, φωταγωγούσα τους τιμώντάς σε, Όλγα Κυρίου Απόστολε.

Ο Οίκος.
Άγγελοι αοράτως, συν υμίν εξυμνούσι, μετά δέους τα σα μεγαλεία, τα γαρ είδωλα Μήτερ τρανώς, ως χειρών ανθρώπων έργα συνέτριψας, και Ρώσους κατεφώτισας,
τους πόθω σοι βοώντας ούτω·
Χαίρε, αστέρος λαμπρού προμήτωρ· 
χαίρε, φιλόστοργος Ρώσσων μήτηρ.
Χαίρε, Βλαδιμήρου τω όντι η πρόδρομος· 
χαίρε, του Χριστού Ισαπόστολος ένδοξος.
Χαίρε, τίμιον αγλάϊσμα, ιερέων ευλαβών· 
χαίρε, καύχημα πανάριστον, βασιλέων ευσεβών.
Χαίρε, της ευσεβείας αδιάσειστος πύργος· 
χαίρε, πάσης Ρωσσίας Ορθοδόξων ο στύλος. 
Χαίρε, λαούς την πλάνην διώξασα· 
χαίρε, λαμπρώς την πλάνην διώξασα.
Χαίρε, δι’ ης το σον έθνος εσώθη· 
χαίρε, δι’ ης ελυτρώθη του σκότους.
Χαίρε, Όλγα Θεόστεπτε.
 
Συναξάριον.
Τη ΙΑ´ του αυτού μηνός, Μνήμη της Αγίας Ισαποστόλου βασιλίσσης Όλγας.
Εγγύς όντως Όλγα Κυρίου,
Ταις αρεταίς έστηκεν εστιλβωμένη.
Ουρανού εις ξενίην Όλγα, 
δεκάτη ήλθε πρώτη.
Άνθραξ νοητός η Όλγα εν Ρωσία 
Ώφθη, της ύστερον φλογός ζωηφόρου.

 Όλγα, η Αγία αύτη βασίλισσα της Ρωσίας, η δια του Αγίου Βαπτίσματος μετονομασθείσα Ελένη, κατά το έτος 957 από Χριστού, υπήρξεν, ως λέγει ο Νέστωρ η Ηώς και το Άστρον της σωτηρίας της Ρωσίας δια τον ακάματον ζήλον αυτής προς εξάπλωσιν του Χριστιανισμού, ως και δια την υψηλήν εν γένει θρησκευτικήν και πολιτιστικήν σταδιοδρομίαν αυτής, ομοιάζουσαν προς τον βίον του Μεγάλου Κωνσταντίνου. Δύσκολον είναι να περιγράψη τις λεπτομερώς τας αόκνους προσπαθείας και την ενδελεχή διδασκαλίαν αυτής προς διαφωτισμόν του Ρωσικού λαού, και του απίστού υιού της Σβιατοσλαύου. Ουχί δε μόνον με την διδασκαλίαν, αλλά πολύ περισσότερον με τα καλά έργα ως παράδειγμα, και με τας θερμάς ολονυκτίους δεήσεις, και τα διάπυρα δάκρυα, παρεκάλει τον Θεόν, όπως φωτίση και καθοδηγήση και τον εθνικόν υιόν αυτής, και τον Ρωσικόν λαόν εις επίγνωσιν του αληθινού Θεού, Κυρίου ημών Ιησού Χριστού. Απήρχετο δε και εις πολλάς πόλεις της Ρωσίας, και συνέτριβε πανταχού τα είδωλα, και τον λαόν προσήγεν εις την του Χριστού λατρείαν, στήνουσα Σταυρούς, εξ ων πολλά σημεία και θαύματα εγένοντο προς βεβαίωσιν των πιστών.  Η Αγία αύτη, ελθούσα ποτέ εις το Βυζάντιον μετά της ακολουθίας αυτής, έτυχεν εκεί θερμής υποδοχής δια τους υπέρ του χριστιανισμού αγώνας αυτής. Επιστρέψασα είτα εις Ρωσίαν, και εις πλείστους έτι αγώνας επιδοθείσα, και ψυχάς αναριθμήτους τω Θεώ παραδώσασα, παρέδωκεν τέλος και την αγίαν αυτής ψυχήν εις χείρας Θεού, την ενδεκάτην (11ην) τού μηνός Ιουλίου.
 
 
 
 
Τη αυτή ημέρα, η ανάμνησις του θαύματος της Αγίας Μάρτυρος Ευφημίας, ότε τον τόμον του της πίστεως όρον, των 630 Πατέρων της Δ’ Οικουμενικής Συνόδου, εκράτυνεν.
Δίκαζε Μάρτυς τοις όροις, και κειμένη,
Κυρούσα πίστιν, ης ενήθλησας πόθω.

Η Αγία αύτη και πανένδοξος Μεγαλομάρτυς Ευφημία διέλαμψε κατά τους καιρούς Διοκλητιανού και Πρίσκου, ανθυπάτου της Ευρώπης, γέννημα και παίδευμα της πόλεως Χαλκηδόνος, εξ ευγενών και θεοσεβών γονέων καταγομένη· ήτις διαβληθείσα τω ηγεμόνι ως χριστιανή, πυρί προσωμίλησε και θηρίοις εκδέδοται και ετέραις μηχαναίς κολαστηρίων, άπερ γενναίως υπομείνασα, εκομίσατο τον του μαρτυρίου στέφανον. Το δε ιερόν αυτής λείψανον παρά των ευσεβών εν τη πόλει ταύτη Χαλκηδόνι διεσώζετο, όπου και ναός περικαλλής ωκοδόμητο, εις τιμήν της Αγίας. Εν τοις χρόνοις δε των ευσεβεστάτων βασιλέων Μαρκιανού και Πουλχερίας συνεκροτήθη η οικουμενική ιερά Σύνοδος των εξακοσίων τριάκοντα αγίων Πατέρων εν τη πόλει ταύτη της Χαλκηδόνος, οίτινες τους περί Ευτυχέα και Διόσκορον αναθεματίσαντες και τους μίαν φύσιν και μίαν ενέργειαν επί Χριστού βλασφημούντας καθελόντες, επεί ουκ επείθοντο, ετέρως τούτους μετέρχονται· δηλαδή, ενέγραψαν την εκτεθείσαν ορθόδοξον πίστιν τόμω και τους αιρετικούς προέτρεψαν εν ετέρω γράψαι το εαυτών φρόνημα, και διανοίξαντες την λάρνακα της πανευφήμου Μεγαλομάρτυρος Ευφημίας, έθεντο επί του ταύτης στήθους αμφοτέρους τους τόμους εσφραγισμένους· και μετά ταύτα, παραγενόμενοι και ανοίξαντες, τον μεν τόμον των αιρετικών εύρον ερριμένον υπό τους πόδας της Αγίας, τον δε των ορθοδόξων τόμον κατεχόμενον υπό της Μεγαλομάρτυρος ταις τιμίαις αυτής χερσίν. Όπερ ιδόντες, οι αιρετικοί μεν αισχύνης, οι δε ορθόδοξοι χαράς ενεπλήσθησαν. Τούτο γουν το χάριτας βρύον ιερόν της Αγίας λείψανον ακέραιον εκ Χαλκηδόνος μετεκομίσθη εν Κωνσταντινουπόλει προ της αλώσεως αυτής, όπου και ο τότε αοίδιμος εν Πατριάρχαις Καστίνος εν αυτώ τω Βυζαντίω ευκτήριον ήγειρε ναόν εις τιμήν της Αγίας, άρτι κοσμηθείσης μαρτυρίου στεφάνω. Γενομένης δε της αλώσεως, μετατεθέντων πάντων των ιερών λειψάνων εν τω πανσέπτω ναώ των Αγίων Αποστόλων, εν ω υπήρχε τότε το Πατριαρχείον, μετετέθη και το της Αγίας εκεί. Κακείθεν, μετατεθέντος του Πατριαρχείου εν τω ιερώ ναώ της Παναχράντου, μετεκομίσθη συν τοις λοιποίς και το της Αγίας ιερόν λείψανον εκεί. Μετατεθέντος δε εκείθεν του Πατριαρχείου εν τω πανσέπτω ναώ του Αγίου Μεγαλομάρτυρος Γεωργίου του Τροπαιοφόρου, μετηνέχθη και το ιερόν της Αγίας λείψανον εν αυτώ, όπερ, θεία ευδοκία, διασώζεται μέχρι της σήμερον, τιμώμενον και σεβόμενον ου μόνον παρά των ευσεβών και ορθοδόξων χριστιανών, αλλά και
παρά των ετεροδόξων, βρύον ιάματα τοις μετ  εὐλαβείας προσερχομένοις. Καθιερώθη δε εν τω ρηθέντι πανσέπτω ναώ του Αγίου Μεγαλομάρτυρος Γεωργίου, εν τοις δεξιοίς μέρεσι, και παρεκκλήσιον επ  ὀνόματι της Αγίας Μεγαλομάρτυρος Ευφημίας, ένθα κατατεθειμένον εστί και το ιερόν αυτής λείψανον, καθ  ὃν καιρόν, επί της πρώτης πατριαρχείας του Παναγιωτάτου Πατριάρχου Κωνσταντινουπόλεως Κυρίου Γρηγορίου, εκ βάθρων ανωκοδομήθησαν τα Πατριαρχεία και αι λοιπαί εν τη Πατριαρχική αυλή οικοδομαί. Τελείται δε η μνήμη και πανήγυρις της Αγίας κατά την ια´ του Ιουλίου, καθ  ἣν συναθροίζονται τα πλήθη των ορθοδόξων, ανδρών τε και γυναικών, της τε Κωνσταντινουπόλεως και των περιχώρων αυτής, και πολλοί εκ των ετεροδόξων· και οι μετ  εὐλαβείας προσερχόμενοι και ασπαζόμενοι το ιερόν αυτής λείψανον, αξιούνται πολλών ιαμάτων.
 
Τη αυτή ημέρα, μνήμη του Αγίου Μάρτυρος Κινδέου του Πρεσβυτέρου.
Ουκ άξιόν τι καύσεως όλως έχων,
Σωθείς πυρός τέθνηκας ούτω, Κινδέε.
 
Τη αυτή ημέρα, ο Όσιος Λέων, ο εν τη Μάνδρα, εν ειρήνη τελειούται.
Εκ γης απελθών εντρυφά τερπνοίς Λέων,
Ων είχεν εν γη τας απορροίας πάλαι.
 
Τη αυτή ημέρα, οι Άγιοι Μάρτυρες Μαρκιανός και Μαρτυροκλής, ο μεν μαχαίρα, ο δε τοξευθείς, τελειούνται.
Υπήρξε θήκη, Μαρκιανέ, σος φάρυγξ
Χωρούσα την μάχαιραν, η κατεκρίθης.
Ο Μαρτυροκλής Μαρτύρων εύρε κλέος,
Μάρτυς φανείς άριστος εκ τοξευμάτων.
 
Τη αυτή ημέρα, ο Όσιος Νικόδημος, ο εν τοις ορίοις της του Βατοπεδίου ιεράς Μονής ασκήσας και διδάσκαλος του θείου Γρηγορίου του Παλαμά χρηματίσας, δια της κατά Χριστόν φιλοσοφίας, εν ειρήνη τελειούται.
Πως αγέραστον καταλίπω τοις λόγοις
Τον Νικόδημον, ω γέρας νήψις νόου;
 
Τη αυτή ημέρα, Μνήμη του Οσίου Νικοδήμου της Μονής Φιλοκάλλους της εν Θεσσαλονίκης
Νικήσας Νικόδημε, εχθρόν τον πλάνον,
Νίκην κατ’ αυτού ημίν αεί εξαίτει.
 
Τη αυτή ημέρα, ο Άγιος Νέος Οσιομάρτυς Νικόδημος, ο εν Ελβασανίω της Αλβανίας μαρτυρήσας εν έτει 1722, ξίφει τελειούται.
Ο Νικόδημος ράβδον εν χερσί φέρων,
Πλάνην πατάσσει Αγαρηνών ανόμων.
Ούτος, εν τοις ορίοις των Καυσοκαλυβίων του Αγίου Όρους ασκήσας, και λαβών ράβδον παρά του Οσίου Ακακίου, και δι’ αυτής ενισχυθείς, ετελείωσεν ενδόξως
και ανδρικώς το μαρτύριον εις την ιδίαν πατρίδα
 
Τη αυτή ημέρα, ο Άγιος Νέος Οσιομάρτυς Νεκτάριος, ο εκ Βρυούλλων, ο μαρτυρήσας εν έτει 1820, ξίφει τελειούται.
Τον Σταυρόν αίρων Νεκτάριος Κυρίου,
Πλάνην πατάσσει των απίστων γενναίως.
 
Τη αυτή ημέρα, Μνήμη του
Οσίου Κύριλλος του Νέου του εν Παρω

Τη αυτή ημέρα, Μνήμη του Αγίου Ιερομάρτυρος Αρσενίου, Πατριάρχου Αλεξανδρείας.
Ταις αυτών πρεσβείαις, ο Θεός, ελέησον ημάς. Αμήν.

Ωδή ζ . Ουκ ελάτρευσαν.
Ουρανός ως υψηλότατος χωρήσασα, δόξαν Θεού νοητώς, υψηλοτάτη φωνή, κηρύττεις ως ένθεος, μάκαρ Απόστολε, ω κραυγάζομεν· ο των Πατέρων Κύριος, και Θεός ευλογητός ει.

Φως το άδυτον, νομίμως ως ηρίστευσας, Όλγα κεκλήρωσαι, της τρισηλίου αυγής, και βλέπεις α βλέπουσιν, Αγγέλων τάγματα, μεθ’ ων πάντοτε, αγαλλομένη προσάδεις, ο Θεός ευλογητός ει.

Υφαντόν της θείας χάριτος ιμάτιον, μάκαρ ενέδυσας, τους γυμνωθέντας το πριν, κακία του όφεως, και ψάλλειν έπεισας· υπερύμνητε, ο των Πατέρων Κύριος, και Θεός ευλογητός ει.

Θεοτοκίον.
Προστασίαν Σε και τείχος και αντίληψις, καταπλουτήσαντες, Θεογεννήτορ Αγνή, οι δούλοί Σου πάντοτε, πίστει βοώμέν Σοι· Χαίρε γέφυρα, προς Θεόν μετάγουσα, τους εκ γης Ευλογημένη

Ωδή η . Παίδας ευαγείς.
Σταυρού τον λόγον δεξαμένη, λαόν μεν του Βυζαντίου ηύφρανας, πονηρών δαιμόνων δε, έπνιξας το σύστημα, διο σου την υπέρλαμπρον νίκην θαυμάζοντες, τελούμεν την αγίαν σου μνήμην, Θεόν υπερυψούντες, εις πάντας τους αιώνας.

Έτεμες του ψεύδους τον προστάτην, ανδρείως κηρύττουσα Χριστόν, Όλγα Ισαπόστολε, και αξιοθαύμαστε, τα δε της πλάνης ύδατα, ξηραίνουσα έκραζες· τον Σωτήρα υμνείτε και υπερυψούτε, εις πάντας τους αιώνας.

Γηθόμενοι σήμερον υμνούμεν, σε την ένδοξον και ισαπόστολον, Όλγα παναοίδιμε, πανταχού εκήρυξας, τους βωμούς κατέρραξας, της πλάνης άπαντας, διο εν ευφροσύνη υμνούμεν, τον Κύριον της δόξης, και νίκης τον δοτήρα.

Θεοτοκίον.
Τους νόμους της φύσεως λαθούσα, και τίκτεις και μένεις αειπάρθενε, Λόγον γαρ εκύησας, άνθρωπον γενόμενον, υπερβολή χρηστότητος, ω πάντες κράζομεν· τον Κύριον υμνείτε τα έργα, και υπερυψούτε, εις πάντας τους αιώνας.
 
Ωδή θ . Άπας γηγενής.
Άγει εορτήν, τη μνήμη σου σήμερον, των Αποστόλων χορός, Μάρτυρες αγάλλονται, και των δικαίων πάντων τα πνεύματα, οι δε πιστοί τοις ύμνοις σε καταγεραίρομεν, και βοώμεν· πάσης ημάς θλίψεως, απολύτρωσαι, ω Ισαπόστολε.

Ούσα σύσκηνος, Αποστόλων τάγμασιν ως Ισαπόστολος, Όλγα παναοίδιμε, και κοσμουμένη θεία μάκαρ στολή, και δόξη κλεϊζομένη, τη υπέρ έννοιαν, εκδυσώπει πάντοτε του ρύεσθαι, πάσης βλάβης τους σε μακαρίζοντας.
Όρμον της ζωής, της άνω κατέλαβες, και κατασκηνώσας, ένθα οι λαμπρότητες, αι των Αγίων αγαλλιόμεναι, αλλά καμού ως ψέλλισμα νηπίων πρόσδεξαι, Όλγα ον σοι έπλεξα ύμνον, και παθών μου τον ζόφον διάλυσον.

Θεοτοκίον.
Ύμνους και ωδάς, δέχου πανάμωμε, Μήτερ του ζώντος Θεού, και τη φωτοφόρω Σου, και θεία επισκίασον χάριτι, τω Βασιλεί τα τρόπαια, τω φιλοχρίστω λαώ, την ειρήνην άφεσιν τοις μέλπουσι, και ψυχών σωτηρίαν βράβευσον.
 
Εξαποστειλάριον. Ήχος β . Γυναίκες ακουτίσθητε.
Δεύτε την Ισαπόστολον, και της Ρωσσίας καύχημα, Όλγαν βασίλισσαν θείαν, τιμήσωμεν κατά χρέος, την κήρυκα της πίστεως, της αληθείας σάλπιγγα, σοφίας το υπόδειγμα, στύλον της Εκκλησίας, και καθαιρέτιδα πλάνης.

Θεοτοκίον.
Προφήται προεκήρυξαν, Απόστολοι εδίδαξαν, και Μάρτυρες θεόφρονες, τον Σον Υιέ Θεοτόκε, τρανώς καθομολόγησα, Θεόν των όλον πάναγνε, μεθ’ ων Σε μεγαλύνομεν,  οι δια Σου λυτρωθέντες, της παλαιάς καταδίκης.
 
Αίνοι. Ήχος πλ. δ . Ω του παραδόξου θαύματος.
Όλγα βασίλισσα ένδοξε, ω Κωνσταντίνός ποτε, τον Χριστόν γνωρίσασα και Αυτόν κηρύξασα, λαόν σου ωδήγησας, προς την εκείθεν μακαριότητα, νικώσα πάντα τα μηχανήματα, του πολεμήτορος, όθεν ευφημούμέν σε, την ιεράν μνήμην σου γεραίροντες, Θεομακάριστε. (Δις)
 
Όλγα βασίλισσα πάνσοφε, λόγον πλουτούσα ζωής, προς ζωήν καθοδήγησας, τους αγνοία πρότερον, εν νεκρώσει υπάρχοντας, οι και θανόντες, προθύμως ένδοξε, ζώσι και μετά θάνατον, εν μακαριότητι, μεθ’ ων ημών, μέμνησο προς Κύριον, τον υπεράγαθον.
 
Όλγα βασίλισσα ένδοξε, τω ιερώ σου Ναώ, τοις πίστει προστρέχουσι, την οδόν αξίωσον, ευρείν την εισάγουσαν, προς την εκείθεν μακαριότητα, τη της Τριάδος γνώσει και χάριτι, στύλος γενού ημών, και νεφέλη έμψυχος και οδηγός, προς την επουράνιον, μακαριότητα.
 
Δόξα. Ήχος πλ. β .
Βασιλικήν οδεύουσα οδόν, προγονικήν εξέφυγες λατρείαν, Όλγα πανσεβάσμιε, και ως άνασσα φρονίμη, λαμπαδηφόρος εισήλθες, εις τας αυλάς του Κυρίου σου, και την αληθή σοφίαν, δεξαμένη κηρύττεις άπαντι τω λαώ σου, αλλά και ημάς τους υμνούντάς σε, ψυχικών αλγηδόνων ελευθέρωσον, ταις προς Θεόν ικεσίαις σου.
 
Και νυν. Θεοτοκίον.
Ο ποιητής και λυτρωτής μου Πάναγνε, Χριστός ο Κύριος, εκ της σης νηδύος προελθών, εμέ ενδυσάμενος, της πρώην κατάρας, τον Αδάμ ηλευθέρωσε· διο σοι Πάναγνε, ως του Θεού Μητρί τε και Παρθένω αληθώς, βοώμεν ασιγήτως, το Χαίρε του Αγγέλου. Χαίρε Δέσποινα, προστασία και σκέπη, και σωτηρία των ψυχών ημών.
 
Δοξολογία μεγάλη και Απόλυσις.

Μεγαλυνάρια.
Χαίροις της Ρωσσίας η χαρμονή, χαίροις ορθοδόξων όντως Όλγα η καλλονή, χαίροις Εκκλησίας, το καύχημα το μέγα, βασιλισσών το κλέος, Αυγούστα ένδοξε.

Δάκρυσ’ ικετεύει πανευλαβώς, και πάσα καρδία, μήτερ Όλγα σε ρωσσική, πρέσβευε Κυρίω, υπέρ της εν Ρωσσία, αγίας Εκκλησίας, και των πιστών αυτής.

